
JAVNO PREDUZEĆE ZA KOMUNALNE DJELATNOSTI 

“6.MART”d.o.o. G O R A Ž D E 
 

Broj:1026 /24 

Datum:04.09.2024.godine 

 

U skladu sa članom 257. Zakona o privrednim (“Službene novine Federacije BiH” broj:  81/15), 

člana 2. i 7. Zakona o ministarskim, vladinim i drugim imenovanjima Federacije Bosne i 

Hercegovine (“Službene novine Federacije BiH” broj: 12/03, 34/03 i 65/13), te članova 55., 56., 

57., 58., 59., 60., 61., 62., 63., 64. I 65. Statuta JKP “6.Mart” d.o.o. Goražde, te na osnovu 

Odluke Nadzornog odbora JKP “6. Mart” d.o.o. Goražde, broj: 1024/24 od 04.09.2024. godine, 

Nadzorni odbor raspisuje: 

JAVNI KONKURS 

za izbor i imenovanje direktora JKP “6.Mart” d.o.o. Goražde  

 

I Predmet oglasa 

Oglašava se upražnjena pozicija za izbor i imenovanje: 

01. Direktora Preduzeća 

 

II Opis upražnjene pozicije 

01. Direktor Preduzeća 

- organizuje rad i rukovodi poslovanjem; 

- izvještava Nadzorni odbor i druge nadležne organe; 

- provodi Statut i Etički kodeks; 

- predlaže plan rada i poslovanja, te prati realizaciju planova poslovanja; 

- izrađuje provedbene akte za provođenje postupka nabavki i provodi Zakon o javnim 

nabavkama; 

- daje prijedlog raspodjele dobiti ili prijedlog načina pokrića gubitaka; 

- vrši zapošljavanje i otpuštanje radnika u skladu sa postupcima utvrđenim u aktima 

Preduzeća te važećim zakonima; 

- utvrđuje nacrte i prijedloge općih akata Preduzeća koji su u nadležnosti Skupštine i 

Nadzornog odbora; 



- utvrđuje mikroorganizaciju i sistematizaciju radnih mjesta; 

- zastupa Preduzeće prema trećim licima; 

- osigurava zakonitost rada Preduzeća; 

- donosi opće akte Preuzeća, koji nisu u nadležnosti Skupštine i Nadzornog odbora 

Preduzeća; 

-      predlaže cijene komunalnih usluga, koje donosi Nadzorni odbor; 

-      vrši druge poslove neophodne za nesmetano odvijanje organizacije i vođenja poslovanje 

Preduzeća. 

 

Osim nadležnosti i odgovornosti koje su pobrojane, direktor je nadležan i odgovoran za 

sljedeće: 

a) rukovodi procesom rada i poslovanja Preduzeća; 

b) zastupa i predstavlja Preduzeće u unutrašnjem i vanjskotrgovinskom prometu, bez 

ograničenja; 

c) predlaže razvojnu i poslovnu politiku; 

d) predlaže mikroorganizaciju Preduzeća i sistematizaciju radnih mjesta; 

e) odgovoran je za zakonitost rada u Preduzeću; 

 

III Opšti uslovi za poziciju 

Kandidat za izbor i imenovanje na poziciju direktora mora ispunjavati sljedeće opšte uslove: 

a) da je državljanin BiH; 

b) da je osoba starija od 18 godina; 

c) da nije otpuštena iz državne službe kao rezultat disciplinske mjere na bilo kojem nivou u 

BiH u periodu od (3) tri godine, prije dana objavljivanja upražnjene pozicije; 

d) da nije pod optužnicom Međunarodnog suda za ratne zločine (član IX Ustava BiH); 

e) da nije predsjednik i član nadzornog ili upravnog odbora imenovan ispred državnog kapitala 

u društvima sa učešćem državnog kapitala ili fondovima, agencijama, komisijama i drugim 

pravnim licima; 

f) da nije osuđivano za krivično djelo i za prekršaj nespojiv sa dužnošću u Upravi preduzeća, 

pet  godina od dana pravomoćnosti presude, isključujući vrijeme zatvorske kazne; 

g) da mu presudom suda nije zabranjeno  obavljanje aktivnosti u nadležnosti Uprave 



preduzeća; 

h) da nije izabrani zvaničnik, nosilac izvršnih funkcija i savjetnik, u smislu Zakona o sukobu 

interesa u institucijama vlasti u BiH; 

i) da nije na funkciji u političkoj stranci u smislu člana 5. Zakona o ministarskim, vladinim i 

drugim imenovanjima Federacije BiH 

 

IV Posebni uslovi za poziciju 

Pored navedenih opštih uslova kandidat mora ispunjavati i sljedeće posebne uslove: 

a) da posjeduje VSS/VII stepen stručne spreme ili visoko obrazovanje prvog ciklusa koji se 

vrednuje sa (najmanje 240 ECTS bodova) ili drugog ili trećeg ciklusa Bolonjskog sistema 

studiranja – ekonomske, mašinske, građevinske, poljoprivredne i druge tehničke struke; 

b) da ima najmanje 3 (tri) godine rada na  rukovodećim – menadžerskim poslovima nakon 

sticanja VSS ili najmanje 5 (pet) godina radnog iskustva u struci nakon sticanja VSS u 

oblasti komunalnih djelatnosti; 

c) da je prošao odgovarajuće stručno usavršavanje u skladu sa Uredbom o usavršavanju 

predsjednika i članova nadzornih odbora i uprava privrednih društava sa učešćem državnog 

kapitala. 

 

Pored opštih i posebnih uslova kandidati koji konkurišu za izbor i imenovanje na mjesto 

Direktora, moraju posjedovati Certifikat o odgovarajućem stručnom usavršavanju u skladu sa 

Uredbom o usavršavanju predsjednika i članova Nadzornih odbora i Uprava privrednih 

društava sa većinskim učešćem državnog kapitala.( Službene novine Federacije BiH”, br:71/09, 

33/10, 23/11, 83/11, 2/13, 80/13, 48/15, 60/16, 88/17 i 19/22). 

 

Ukoliko kandidat ne posjeduje odgovarajući Certifikat, dužan je dostaviti Izjavu, ovjerenu kod 

nadležnog organa, kojim se obvezuje da će u roku od šest mjeseci proći stručno usavršavanje i 

steći certifikat o završenom usavršavanju, odnosno dostaviti važeće uvjerenje o svom status 

kao kandidatu u postupku usavršavnja iz člana 7a. ove Uredbe. 

 

 

 



V Ostali kriteriji za poziciju 

Prilikom izbora kandidata za izbor i imenovanje pored opštih i posebnih uslova u obzir će se 

uzeti i sljedeći kriteriji: 

a) plan rada Preduzeća za period na koji se imenuje; 

b) rezultati rada ostvareni tokom prethodnog radnog angažmana; 

c) menadžersko znanje ili radno iskustvo. 

 

Kandidati koji konkurišu za Direktora imaće u prostorijama društva na raspolaganju završne 

račune ; revizorske izvještaje Preduzeća i Statut. 

 

VI Neophodni dokumenti (dokazi) 

Prijava kandidata mora sadržavati kraću biografiju, adresu i kontakt telefon. 

Uz prijavu na konkurs kandidati su dužni priložiti dokaze o ispunjavanju opštih i posebnih 

uslova (originalni dokumenti ili ovjerene fotokopije dokumenata) i to: 

- potvrda o prebivalištu CIPS (ne stariji od 6 mjeseci) 

- izovod iz matične knjige rođenih 

- uvjerenje o državljanstvu (ne starije od 6 mjeseci) 

- uvjerenje da se protiv kandidata ne vodi krivični postupak za privredni prestup odnosno 

da nije osuđivan u krivičnom i parničnom postupku 

- izjava kandidata da nije otpušten iz državne službe kao rezultat disciplinske mjere na bilo 

kojem nivou vlasti u BiH u period od tri godine prije objavljivanja upražnjene pozicije ( 

potpisana i ovjerena od strane nadležnog organa) 

- izjava kandidata da nije predsjednik i član Nadzornog odbora ili Upravnog odbora 

imenovan ispred državnog kapitala u društvima sa učešćem državnog kapitala ili 

fondovima, agencijama , komisijama i drugim pravnim licima ( potpisana i ovjerena od 

strane nadležnog organa) 

- izjava da se na osobu ne odnosi član IX. 1. Ustava Bosne i Hercegovine (potpisana i 

ovjerena od strane nadležnog organa) 

- izjava kandidata da nije izabrani stranački zvaničnik, nosilac javnih funkcija, savjetnik u 

smislu Zakona o sukobu interesa u organima vlasti F BiH ( potpisana i ovjerena od 

nadležnog organa) 



- izjava kandidata da nije na funkciji u političkoj stranci u smislu člana 5. Zakona o 

ministarskim, vladinim i drugim imenovanjima Federacije BiH ( potpisana i ovjerena od 

nadležnog organa) 

- diploma o završenoj školskoj spremi  

- uvjerenje o radnom odnosno profesionalnom iskustvu 

- dokazi o posjedovanju drugih stručnih znanja 

- Certifikat o završenom usavršavanju u skladu sa Uredbom o usavršavanju predsjednika i 

članova Nadzornih odbora i Uprava privrednih društava sa većinskim učešćem državnog 

kapitala (“Službene novine Federacije BiH”, broj: 71/09, 33/10, 23/11, 83/11, 2/13, 

80/13, 48/15, 60/16, 88/17 i 19/22. 

Ukoliko kandidat ne posjeduje odgovarajući Certifikat, dužan je dostaviti Izjavu, 

ovjerenu kod nadležnog organa, kojim se obvezuje da će u roku od šest mjeseci proći 

stručno usavršavanje i steći certifikat o završenom usavršavanju, odnosno dostaviti 

važeće uvjerenje o svom status kao kandidatu u postupku usavršavnja iz člana 7a. ove 

Uredbe. 

- kandidat za poziciju Direktor Preduzeća dužan je dostaviti plan rada za mandatni period. 

 

VII Izbor i imenovanje 

Izbor i imenovanje se vrši na period od četiri godine. 

Po isteku mandata isto lice može na osnovu javnog oglasa ponovno biti imenovano za još 

jedan mandatni period. 

 

VIII Podnošenje prijava 

Javni konkurs biti će objavljen u Službenim novinama Federacije BiH i dnevnom listu i na 

web stranici Službe za zapošljavanje BPK. 

Javni konkurs ostaje otvoren 15 (petnaest) dana od dana posljednje objave, a prijave sa 

neophodnom dokumentacijom se dostavljaju u zatvorenoj koverti na protokol Preduzeća ili 

putem preporučene pošte na sljedeću adresu: 

 

 

 



J.K.P. “6. Mart” d.o.o. 

Ul. Selvera Sijerčića broj 20 

73 000 Goražde 

sa naznakom “Prijava na javni konkurs za izbor direktora preduzeć”- “Otvara komisija” 

 

Nepotpune i neblagovremene prijave neće se uzimati u razmatranje. 

Komisija će sačiniti listu kandidata koji ispunjavaju uslove i sve kandidate sa liste pozvati na 

interviju. 

Pozvani kandidati, koji ne pristupe na zakazani interviju, smatrat će se da su odustali od 

kandidature. 

U postupku za izbor i imenovanje Komisija za izbor pregleda sve prijave prispjele u roku, te 

na osnovu načela utvrđenih Zakonom i Statutom J.K.P. “6.Mrt” d.o.o., sastavlja listu sa užim 

izborom najboljih kandidata koji ispunjavaju kriterije za imenovanje. 

Komisija je dužna nadzornom odboru dostaviti listu svih kandidata sa kojima je obavljen 

interviju, sačinjenu po abecednom redu, uz svu prateću dokumentaciju kandidata i Komisije. 

     Dostavljeni dokumenti se neće vraćati kandidatima. 

 

 

 

 

PREDSJEDNIK NADZORNOG ODBORA 

   ________________________ 

Adis Delahmet 

 

 


